
I I e whakamarama mo te waiata tangi

He waiata tangi tenei md Rawinia Te Kani he uri nd Te Whakatohea. I whanau mai a Rawinia ki
roto o Ngati Rua he hapti nd Te Whakatohea, i pakeke mai ia ki roto o Ngati Rua ki Omarumutu,
a, 1 kuraina ia ki reira. He wahine rongonui a Rawinia ki roto o Tiiranga i moe ia i a Tokorua Te Kani
he ariki nd roto o Toranga. Hoi and he wahine haka a Rawinia he kuia tangia ki te moko kauae me te
tautoko i nga mokopl wananga puta i te motu. He waiata tangi ténei mona na tana iwi a Te Whakatohea.

Nga kupu

Ko Taranga wahine ko Turanga tane'
Karangaranga te muri?

Ko au ko au ko Tutamure

Ko Tiiranga makaurau

E kui Rawinia korua Tokorua®

Ko au ko au ko Tutamure

Te ahurutanga o te tini

Te rei o te mano

Te uri a Muriwai

Te rata whakaruruhau ko koe Paerata*
Kua nenehu koe ko Panenchu®

Uta atu ra koe Te Wakanui®

Ki runga ra Nukutere’

T4 hoe e hika Pangateatinuku®

To hoe e hika Pangateatirangi’

Ko tai pupuni ko tai wawana

Ki Mataora e kui Niwareka e kui'®

Te uhi a Toroa!!

Te mokopii 0 Ruamoko!?

Ngau ai i runga

Ngau ai i raro

Ngau ai te aroha i 6 tihi korero

Ka horo e, ka tanuku e

Ka ngarue te whenua, ka ngaoko te moana
Tangi ai e kui Rawinia 0 iwi ki a koe
Kua tangia te mata ki te moko roimata
And he wai korari

E riua nei e te hau whakarua'®

Ki runga o Whakapaupakihi'
Tapuwaekiwi ki Kapuarangi

Marama te kitea o0 Makeo

To pouwhenua, t6 poutangata
Matarerehu to mata ko Orangimatanui'®
Takoto Omarumutu ko koe e kui'®

Te maru mutu i te tangata ko koe e, e kui e’

/ < te kotihibihi

Te Kotukutuku e rere ra'®

Moe mai i to moe reka

Te Tamahine a Te Whakatohea®®
Hi!

He whakamarama md nga kupu

—

He kupu whakarite t€nei i te hononga o Aunty Rawinia ki tana hoa rangatira a Uncle Toko Te Kani

(Tokorua). I tangohia mai i tétahi moteatea nd Te Tairawhiti.

He tino korero ténei na Tutamure pakihiwi kaha o Te Whakatohea.

Te ingoa o te hoa rangatira o Aunty Rawinia, ko Tokorua Te Kani.

4 He wahine marae, he makohakoha he kupu whakarite te€nei i a Rawinia ki te rata e whakaruruhau
ana i te iwi. Ko Paerata he kainga kei Opotiki. Ko te tinga mai o Tarawa i Hawaiki i runga
paepaekaiawha, ka pohéhe te iwi he rata kua pae ki uta. Nana nga potiki tahanahana he ika e rua,
ko Opotiki-Mai-Tawhiti ténei.

5 Ko Te Panenehu he ingoa tawhito o ténei iwi i mua i a Te Whakatohea.

6 Ko Te Wakanui he ingoa tawhito ténei o Te Whakatohea hai whakamaumaharatanga ki te iinga mai
o Nukutere waka.

7 Ko Nukutere tetahi o nga waka i G ki Awaawakino takiwa ki a Te Whakatohea. I heke mai a
Tatamure i téra waka ko Rawinia he uri taketake ake nd Tutamure.

8 Koia tetahi o nga hoe tapu o Nukutere ko Pangateatinuku.

9 Koia tetahi o nga hoe tapu o Nukutere ko Pangateatirangi.

10 Ko te puitakenga mai ténei o te ta moko i a Mataora, i a Niwareka i a Ruamoko atua o te ra.

11 Ko te uhi ténei kua waihangatia ki te iwi o te toroa i te mea he iwi kaha. Ko te Toroa nei ki a
Mataatua ko te ariki o runga.

12 Koinei te ta a Ruamoko i tana koka i a Papatiianuku, ko tana whakangao i a ia.

13 Ko te hau Whakarua he hau raki ma rawhiti he hau rongonui ki Omarumutu te papatipu o Rawinia.
Kei roto ténei hau i te karakia a Tatamure; “Te tangata nana i noho Whakarua....”

14 Ko Whakapaupakihi, ko Tapuwaekiwi, ko Kapuarangi, ko Makeo nga tiitohu whenua o Ngati Rua
otira Te Whakatohea, he maunga whakahi.

15 Orangimatanui te ingoa o te urupa o Ngati Rua kei reira nga tipuna me nga matua o Rawinia e tanu
ana.

16 Omarumutu te ingoa o tona marae kainga. Ko tona tikanga, ko te marunga o te marae i te tangata e
kore e mutu, ka maru haere tonu te marae, ka maru tonu.

17 He kupu whakarite i te kuia ki tona marae ara Omarumutu, ahakoa ko wai te tangata, no hea te
tangata, he aha te hui ka maru a Rawinia i te tangata, i te kaupapa. He kuia ngakaunuitia ana e te
tangata, ka muia ia e te tangata, ko tana he whakamarumaru i a ratou.

18 Ko te Kotukutuku te ingoa o te piiaha o tana awa o Waiaua.

19 He whakataukl ténei na Te Whakatohea. Ko nga pipi, nga tuangi, nga kuku, nga tio me nga nga tipa

o roto i te moana o Ohiwa ka kia &nei ko nga tamahine énei a Te Whakatohea.

